
Dispensasjon frå reguleringsplanen sitt krav om utbyggingsavtale 
- gbnr 137/188 Alver. 

Administrativt vedtak.  Saknr: 177/16 
 
Tiltakshavar: Bolig og Eiendom AS 
Søknadstype:  
  
 

Søknad om dispensasjon frå reguleringsplanen sine bestemmelsar, jf pbl § 
12-4. 

 
SAKSUTGREIING 
Tiltak 
Ansvarleg søkjar Arkoconsult AS, søkjer på vegne av tiltakshavar Bolig og Eigedom AS, om dispensasjon frå 
kravet om utbyggingsavtale i reguleringsplanen for Alver – gbnr 137/188, jf § 1.5.1 i føresegnene. 
 
Det vert elles vist til søknad mottatt 20.01.2016. 
 
Sakshandsamingsfrist 
Søknaden var komplett og klar for handsaming den 20.01.20106 og frist for sakshandsaming etter plan- og 
bygningslova (pbl.) § 21-7 jf. SAK 10 § 7-2 er 12 veker frå denne dato. 
 
Planstatus 
Eigedommen er omfatta av reguleringsplanen for Alverflaten Gbnr 137/188, arealplanid 1263-201111.  
 
Dispensasjon 
Det er søkt dispensasjon med slik grunngjeving:  

Uttale frå anna styresmakt 
Det er ikkje henta inn uttale frå anna styresmakt. Men gjennom tidlegare dialog mellom utbyggjar og 
kommunen ved eining for Teknisk drift, har kommune gjeve uttrykk for at ein ikkje finn det nødvendig med 
eigen utbyggingsavtale i dette tilfelle. 
 
Nabovarsel 
Tiltaket er nabovarsla i samsvar med pbl. § 21-3. Dispensasjonssøknaden er nabovarsla saman med 
nabovarsling av øvrige tiltak innanfor planområdet.  
 
Det ligg føre merknader frå eigarane av gbnr 137/653 ved brev datert 26.11.2015. Når det gjeld forhold 
som omhandlar omsøkte dispensasjon skriv nabo følgjande:  

Ansvarleg søkjar har kommentert nabomerknad ved brev datert 15.01.2016. Dei skriv følgjande:  
 

 

 

 
 
Det vert elles vist til nabomerknaden og  tilsvaret i sin heilskap. 
 
Vatn og avløp (VA) 
Eigedomen er sikra lovleg vassforsyning og avlaup i samsvar med pbl. §§ 27-1 og 27-2.  
Tiltaket skal knytast til offentleg VA-anlegg som er lagt fram til eller ligg like i nærleiken av eigedomen. VA-
anlegget som vert etablert innanfor planområdet skal vera privat og skal ikkje overtakast av det offentlege. 
 
Tilkomst, avkjørsle og parkering 
Eigedomen er sikra lovleg tilkomst til offentleg veg via privat veg i samsvar med pbl. § 27-4. 
Avkøyrsle til offentleg veg følgjer av godkjent reguleringsplan. Vegar innanfor planområdet skal vera privat 
og skal ikkje overtakast av det offentlege. 
 
 
VURDERING: 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. For det første må dei omsyna 
som ligg bak føresegna det vert dispensert frå ikkje verta vesentleg sett til side. For det andre må fordelane 
ved å gje dispensasjon vera klart større enn ulempene, etter ei samla vurdering. 

Ved dispensasjon frå planar skal det leggjast særleg vekt på nasjonale og regionale rammer, og det bør ikkje 
gjevast dispensasjon frå planar når ei direkte råka statleg eller regional styresmakt har gjeve negativ uttale 
til søknaden, jf. pbl. § 19-2 (4). 
 
Ved dispensasjon frå lov og forskrift skal det leggjast særleg vekt på dispensasjonen sine konsekvensar for 
helse, miljø, tryggleik og tilgjenge. 
 
Kommunen kan setje vilkår for dispensasjonen, jf. pbl. § 19-2. Vilkåra må liggja innafor ramma av dei omsyn 
lova skal ivareta, og det må vera ein naturleg samanheng mellom dispensasjon og vilkår, til dømes slik at 
vilkår så langt som mogleg kompenserer for ulemper dispensasjon kan medføra, jf. Ot.prp. nr. 56 (1984-85) 
s 102. 
 
Ein utbyggingsavtale er eit hjelpemiddel for å sikra at krav i lov eller plan vert oppfylt slik at eit område vert 
klart for utbygging. Avtalen vil såleis kunne bidra til å sikra at rekkefølgjekrav eller krav til infrastruktur i 
plan- og bygningslova vert oppfylt. 
 
I § 1.5.1 i føresegnene til reguleringsplanen, som gjeld krav om utbyggingsavtale, står det følgjande: 
 

 
 
Den planlagte utbygginga innanfor planområdet er ikkje avhengig av nye kommunaltekniske anlegg. 
Kommunalt anlegg for vatn og avløp er lagt fram til området og tilkomst til planområdet er avklart gjennom 
reguleringsplanprosessen og går fram av godkjend plankart. Planlagde anlegg for veg, vatn og avløp 
innanfor planområdet skal heller ikkje overtakast av kommunen, verken når det gjeld drift eller vedlikehald. 
 
Administrasjonen finn etter ei samla vurdering at dei forhold som ein utbyggingsavtale skal ivareta i dette 
til felle er tilstrekkeleg sikra gjennom godkjend reguleringsplan med føresegner. Det vert her vist til 
rekkjefølgjekrava i planen, § 1.4.1-7, og kravet i  § 1.5.2  om at det skal liggja føre godkjend VA-rammeplan 
før rammeløyve kan gjevast. Kommunen skal heller ikkje overta kommunaltekniske anlegg som vert 
etablert innanfor planområdet slik at det heller ikkje er nødvendig å inngå utbyggingsavtale for å regulera 
dette forholdet. Omsyna bak kravet om  utbyggingsavtale vert, slik administrasjonen vurderer det, ikkje sett 
til side.  Føremonene vert vurdert større enn ulempene. Vilkåra for å gje dispensasjon er oppfylt. 
 
 
Nabomerknad 
Mottekne merknader frå nabo på gbnr 137/653 omhandlar fleire tilhøve. Administrasjonen forstår det slik 
at punktet i klagen som omhandlar plankrav er å forstå som merknader til omsøkte dispensasjon frå kravet 
om utbyggingsavtale. Andre forhold som nabomerknaden tek opp vert å ta opp i den aktuelle byggjesak når 
den ligg føre. 
 
Ein utbyggingsavtale er ein avtale som skal vera med å sikra at krav i plan eller lov vert oppfylt slik at ein 
område vert klart for utbygging. I dette tilfelle er tilhøve kring veg, vatn og avløp avklart i 
reguleringsplanprosessen. Ein utbyggingsavtale vil ikkje kunne setja nye krav til veg og andre tilhøve som føl 
av godkjend reguleringsplan. Rekkjefølgjekrava vil sikra at krava til veg, vatn og avlaup vert gjennomført slik 
dei er godkjend. Merknaden vert ikkje tatt til følgje. 

VEDTAK: 
 
Med heimel i plan- og bygningslova § 19-2 vert det gjeve dispensasjon frå  plan- og bygningslova § 12-4 
(rettsverknad av reguleringsplanen)  for kravet i reguleringsføresegnene, § 1.5.1 som gjeld 
utbyggingsavtale.  

 
 
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr. 4 og 
gjeldande delegasjonsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker frå melding om vedtak er motteke. Det er nok at klagen 
er postlagt innan fristen går ut. Klagen skal sendast skriftleg til kommunen. I klagen skal det gå fram kva det 
vert klaga på i vedtaket, og kva endringar ein ønskjer. Klagen skal grunngjevast.  
 
Før det kan reisast søksmål om vedtaket er gyldig eller krav om erstatning, må høvet til å klaga på vedtaket 
vera nytta fullt ut, jf. fvl. § 27b.  
 
 
Ved all vidare kontakt i denne saka, ver venleg og referer til saknr.: 16/223 
 
 
 
 
Med helsing 
 

 

Siril Sylta  Anne Lise Molvik 
avdelingsleiar rådgjevar 
 

Dette dokumentet er elektronisk godkjent og har difor ingen signatur. 

Tone Furustøl og Ole Fredrik 
Skulstad 

